
TRAMADOL
Miyaad ka walwalsan tahay 
inay da’yartaadu isticmaalaan 
Tramadol?
Buuggan yari wuxuu ka hadlayaa daawalada tramadol, oo ah dawo 
mukhaadaraad waxaanu waalidiinta siinayaa macluumaad iyo 
taageero ku saabsan sida aad u caawin karto da’yartaada.

Tramadol waa daawo ka mid ah daroogada la xakameeyo, waana 
sharci darro in la isticmaalo haddii aanad ka haysan dhakhtar kuugu 
qoray warqad (recept). 

Sida qofku uga falceliyo Tramadol dadku way ku kala duwan yihiin. 
Qofku wuxuu dareemi karaa hurdo, welwelka oo ka yaraada, iyo 
dareen guud oo ah fayoobaan. Ama wuxuu noqon karaa qof 
firfircoon, feejigan oo aad u faraxsan (euforisk). Tramadol sidoo kale 
waxay keeni kartaa wareer, madax-xanuun iyo lalabbo. 

Tramadol waa daroogo aad loo qabatimo, waxaanu qofku u baahan 
yahay inuu si dhakhso ah u kordhiso qiyaasta uu qaadanayo si uu 
u helo sakhradii hore. Haddii wax badan la qaato waxay sababi 
karaan xaalado halis ah oo khatar gelin kara nolosha sida suuxdin 
(krampanfall), dhibaatooyinka wadnaha iyo neefsashada oo adkaata, 
ama xitaa dhimasho. Khatarta Tramadol way sii kordhaa marka 
lagu daro in lala isticmaalo khamriga, xashiishadda (cannabis) ama 
daroogooyin kale.



Way fiican tahay in la ogaado
	Q Tramadol waa dawo mukhaadaraad ah oo loo isticmaalo xanuunada 

qaarkood. Waxaa laga helaa maaddo firfircoon oo daawooyin kala 
duwan ah.

	Q Tramadol waxay ka tirsan tahay kooxda opioider waxayna si dhow 
cilaaqaad ula leedahay morfin iyo heroin.

	Q Dawooyinka lagu qaato warqad uu dhakhtar qoray sida tramadol 
waxay keeni karaan qabatin la mid ah sida daroogooyinka kale.

	Q Waxyeelo ayey leedahay haddii daawo ahaan loo isticmaalo qiyaas 
khaldan ama inuu qufku qaato isagoon haysan warqad dhakhtar. 
Intaa waxaa dheer, inay sharci darro tahay waxaana loo arkaa dembi 
ka dhan ah mukhaadaraadka. 

	Q Tramadol badanaa waxay u sameysan tahay sida kaniinada ama 
kaabsal ahaan, laakiin sidoo kale waxay u sameysan tahay sida 
kaniinka biyaha lagu milo ama cabbitaan ahaan ayaa loo sameeyey. 
Waxaa badanaa si sharci darro ah looga iibsadaa dadka sida sharci 
darrada ah u iibiya meesha qofku deggen ayahy iyo internetka.

	Q Tramadol mararka qaarkood waxaa loogu yaqaanaa tram ama 
trad, waxaana inta badan loo isticmaalaa in si wadajir ah loogu daro 
daroogooyinka kale.

	Q Qofka waalidka ah waxaa ku adag inuu ogaado in ilmaha da’yartiisa 
ahi uu isticmaalo tramadol.  Tusaale ahaan, bilowga hore wax 
dhibaato ah lagama dareemayo waxbarashada iskuulka. Laakiin 
ugu dambayn, qofka dhallinyarada ahi wuxuu ku guuldaraystaa 
waxbarashada iskuulka. 

	Q Haddii aad ka hesho kartoonada kiniinada iyo galalka daawooyin ee 
kaabsalada ah alaabta ilmahaaga, waxay noqon kartaa calaamad 
muujinaysa inuu isticmaalayo tramadol.

	Q Calaamadaha lagu garto qofka isticmaalay tramadol waxaa ka 
mid ah, wiilka indhaha oo yaraada (pupiller), neefsasho aan qoto 
dheer lahayn, daboolka indhaha oo hoos u dhacsan, hurdo iyo caajis 
iyo hadal aan caddeyn. Qofku badanaa wuu noqonayaa qof aan 
deggenayn oo sameeya socod dheer.



Maxaan samayn karaa hadaan 
waalid ahay? 
Wakhti badan la qaado da’yartaada oo kala hadal waxyaabaha maalinlaha 
ah.  Tani waxay fududaynaysaa in laga hadlo mowduucyada adag, sida 
daroogada, marka loo baahdo. Xiriirka dhow (waalidka/qaraabada) wuxuu 
sidoo kale yeelan karaa saameyn difaac ah.

	Q Samee xuduudo oo si cad ugu sheeg waxa aad adigu 
ka filayso. U sheeg inaad danaynayso oo aad dhab 
ahaantii ka walwalsan tahay mararka qaarkood.

	Q Ku kalsoonow dareenkaaga walaaca ah. Haddii aad 
dareento inay wax khaldan yihiin, waxaa laga yaabaa 
inaad sax tahay. 

	Q Isha ku hay daawooyinka gurigaaga yaala.

	Q La hadal waalidiin kale si aad taageero u hesho kuna heshiiya 
xeerar wadajir ah.

	Q Sii ilmahaaga da'yarta ah macluumaad sax ah oo ku 
saabsan daroogada iyo saamaynta ay leedahay, adigoon 
ka badbadin ama cabsi gelin. Noqo qof u furan oo diyaar 
u ah inaad ka wada hadashaan welwelka ku haya iyo 
cawaaqibka suurtagalka ah labadaba.  Waxa kale oo 
muhiim ah inaad ka hadasho sida ay u muhiim u tahay in 
la noqdo qof xogta saxda ah baara ah oo aan si fudud u 
rumaysan wax kasta oo uu ku arko internetka, sababtoo 
ah, waxaa jira boggag badan oo iibiya mukhaadaraadka, 
oo sidoo kale faafiyaan macluumaad khaldan oo aan run 
sax ahayn. Bogga xiga waxaad ka heli doontaa leenkar 
(länkar) ku saabsan xaqiiqooyinka. 

	Q Kala hadal daroogada si deggan oo aanad  xukun ku ridayn.  Weydii 
su’aalo oo dhegeyso, si uu ilmuhu kuula wadaago khibradihiisa iyo 
dareenkiisa isagoo aan dareemin in la dhaleecaynayo. Haddii ilmaha 
da’da yarta ahi aanu diyaar u ahayn inuu wakhtigaas ka hadlo, ka daa 
mowduuca. Marar badan haddii hadalka lagu celceliyo waxay keeni 
kartaa natiijo ka soo horjeedda.

	Q Haddii uu ilmahaagu isticmaalo mukhaadaraad, waa muhiim in aad 
taageerto oo aad dhiirigeliso si uu u raadsado caawimo. Isku day inaad 
fahamto sababaha ka dambeeya ee keentay isticmaalka daroogada 
halkii aad diiradda saari lahayd dhaqankiisa oo keliya. Ka fogow 
hanjabaadaha ama ciqaabta, maadaama ay xaaladda ka sii dari 
karto oo uu ilmuhu sii fogaan karo. Joogitaankaaga iyo taageeradaada 
ayaa muhiim u noqon kara dhiirigelin iyaga si ay u raadsadaan daryeel 
caafimaad haddii loo baahdo.

Adigu waxaa tahay qof 
muhiim ah! 
Mayadaadu waa muhiim!

	Q Full koll waxaa loogu talagalay in lagu caawiyo dadka 
waaweyn inay xuduudo u sameeyaan dhallinyaradooda marka 
ay timaaddo khamriga iyo daroogooyinka kale.

	Q Adiga oo la kaashanayo xaqiiqooyinka iyo taageerada, waxaanu 
rajaynaynaa inaad heshay kalsoonida aad ku odhan karto maya, kuna 
adkaysato go’aankaas. 

	Q Macluumaad dheeraad ah ka akhriso bogga fullkoll.nu sida aad u dhisi 
karto xiriirkaas oo aad u samayn karto xuduudo cadcad.

Yaad la xiriiri kartaa haddii aad 
su'aalo qabto ama aad rabto 
caawimo iyo taageero?

	Q Caafimaadka ardayda ee iskuulka ilmahaaga  
(elevhälsan).

	Q Adeegga bulshada ee degmadaada (socialtjänsten). 

	Q Degmadaadu waa inay bixisaa taageerada 
waalidnimada inta ilmahaagu korayo oo dhan. 
Taageerada waxaa lagu bixin karaa koox ahaan ama 
si shaqsi ahaan. La xiriir degmadaada si aad u hesho 
macluumaad dheeraad ah. 	

	Q Xarunta Mini-Maria ee deegaankaaga, ama mid u dhigma, oo qaabilsan 
dhalinyarada qaba dhibaatooyin la xiriira khamriga ama daroogada.

Ka sii akhriro waxyaabo dheeraad ah:
Fullkoll.nu 
Drugsmart.com  
Youmo.se
Droghjalpen.se 
1177.se

